
Печора районса шӧр больничалы сетасны сьӧм 1 №-а поликлиникалысь вевт дзоньтавны
Та кузя тшӧктӧмсӧ регионса Йӧзлысь дзоньвидзалун видзан министерстволы сетіс Владимир Уйба. Коми Республикаса Юралысьлысь могъяс недыр кадколастӧ збыльмӧдысь пыраліс тайӧ бурдӧдчанінас сора тӧлысь 20 лунӧ, Печора районӧ удж серти ветлігӧн.
Владимир Уйба видзӧдліс бурдӧдчан комплекссӧ, тӧдмаліс, могмӧдӧма‑ӧ сійӧс материально-техническӧя, тырмӧны-ӧ тані кадръяс.
Печора районса шӧр больничаын колӧны хирургъяс, терапевтъяс, реаниматологъяс, педиатръяс. 2019 воын больничаӧ уджавны локтісны 6 том специалист – анестезиолог-реаниматолог да участоквывса терапевтъяс. Таво тані виччысьӧны регыдъя отсӧглы врачӧс, неврологӧс, стоматологӧс да участоквывса терапевтӧс. Медицина вузъясын “Бурдӧдан удж”, “Педиатрия”, “Стоматология” нырвизьяс серти целевӧя велӧдчӧны нӧшта 27 морт.
Печора районса шӧр больничаӧ ветлігӧн Владимир Уйба торйӧн видзӧдліс 1 №-а поликлиника, кӧні колӧ регыдджык дзоньтавны вевтсӧ, да вуджан висьӧмъясысь бурдӧдан юкӧн, мый меститчӧ 1959-ӧд вося пу керкаын.
Коми Республикаса Юралысьлысь могъяс недыр кадколастӧ збыльмӧдысь шуис: колӧ пӧ вуджан висьӧмъясысь бурдӧдан юкӧнлы кыпӧдны выль стрӧйба. Та вылӧ больничаса веськӧдлысьяслы колӧ корсьны-бӧрйыны стрӧитчанін, сӧгласуйтны сійӧс “Печора” муниципальнӧй районса администрациякӧд, Роспотребнадзоркӧд да Госпожнадзоркӧд, сэсся ыстыны стрӧитӧм вылӧ заявкасӧ регионса Йӧзлысь дзоньвидзалун видзан министерствоӧ, медым пыртны объектсӧ республикаса адреснӧя сьӧм пыртан уджтасӧ.
Таысь кындзи Владимир Уйбалӧн тшӧктӧм серти республикаса Йӧзлысь дзоньвидзалун видзан министерствоӧ недыр мысти лоӧ ыстӧма 1 №‑а поликлиникалысь вевтсӧ дзоньталӧм вылӧ заявка да проекта-сметаа кабалаяс.
Печора районса шӧр больничаӧ волігӧн Владимир Уйба сёрнитіс пациентъяскӧд да уджалысьяскӧд, кодъяс виччысисны сійӧс больнича дорын. Печораын олысьяс висьталісны Коми Республикаса Юралысьлысь могъяс недыр кадколастӧ збыльмӧдысьлы, вердӧны пӧ оз вывті бура, торъя специалистъяс дорӧ пӧ кузь ӧчередьяс. Таысь ӧтдор йӧзыс корисны выльмӧдны медицина оборудованиесӧ, а сідзжӧ висьталісны мукӧд мытшӧд йылысь, мый позьӧ разьны сӧмын республика отсӧгӧн.

Ремонт кровли поликлиники № 1 Печорской ЦРБ будет профинансирован
Такое поручение дал региональному Минздраву Владимир Уйба. Врио Главы Республики Коми посетил медицинское учреждение 20 июля в ходе рабочей поездки в Печорский район.
Владимир Уйба осмотрел состояние зданий больничного комплекса, ознакомился с материально-техническим оснащением и кадровым обеспечением больницы.
В Печорской ЦРБ есть потребность в хирургах, терапевтах, реаниматологах, педиатрах. В 2019 году на работу в больницу пришли 6 молодых специалистов – анестезиолог-реаниматолог и участковые терапевты. В этом году здесь ожидают врача скорой помощи, невролога, стоматолога и участкового терапевта. В медицинских вузах по целевым направлениям обучаются еще 27 человек по специальностям «Лечебное дело», «Педиатрия», «Стоматология».
Особое внимание при посещении Печорской ЦРБ Владимир Уйба уделил поликлинике № 1, кровлю которой необходимо срочно ремонтировать, и инфекционному отделению, которое располагается в деревянном здании 1959 года постройки.
Врио Главы Республики Коми заявил, что для инфекционного отделения необходимо построить новое здание. Для этого руководство больницы должно выбрать место для строительства, согласовать его с администрацией муниципального района «Печора», с Роспотребнадзором и Госпожнадзором, затем отправить заявку на строительство в региональный Минздрав для включения объекта в республиканскую адресную инвестиционную программу.
Также по поручению Владимира Уйба в Министерство здравоохранения республики в самое ближайшее время будут направлены заявка и проектно-сметная документация на проведение ремонта кровли поликлиники № 1.
В ходе посещения Печорской ЦРБ Владимир Уйба пообщался с пациентами и сотрудниками, которые ожидали его около больницы. Печорцы обратили внимание врио Главы Республики Коми на качество питания и очереди к узким специалистам, потребность в современном медицинском оборудовании, а также рассказали о проблемах, для решения которых необходима поддержка республики.

